
	1. Ֆինանսների նախարարություն
	04.11.2022թ.

	
	№ 01/11-1/19159-2022

	Նախագծի 2-րդ կետում «1-ին կետի 14-րդ ենթակետը» բառերը փոխարինել «1-ին կետի 13-րդ ենթակետը» բառերով: 
	 Ընդունվել է։
 Խմբագրվել է։

	2. Էկոնոմիկայի նախարարություն
	14.11.2022թ.

	
	№ 01/18324-2022

	[bookmark: _Hlk119070507][bookmark: _Hlk118453446][bookmark: _Hlk118803374]1. «Էլեկտրահաղորդման գծերի անվտանգության գոտիների կանոնները հաստատելու, Հայաստանի Հանրապետության կառավարության 2009 թվականի N 363-Ն որոշումն ուժը կորցրած ճանաչելու և 2021 թվականի ապրիլի 22-ի N 634-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծում ավելացնել 4-րդ կետ «4. «Հայաստանի Հանրապետության կառավարության 2021 թվականի ապրիլի 22-ի Հայաստանի Հանրապետության մի շարք որոշումներ ուժը կորցրած ճանաչելու մասին» N 634-Ն որոշման 2-րդ կետից հանել 14-րդ ենթակետը» ձևակերպումը։
	Ընդունվել է։


	2. Անհրաժեշտ է վերանայել տեխնիկական կանոնակարգին հղում կատարելու անհրաժեշտությունը, քանի որ նշված իրավական ակտը արդեն իսկ սույն նախագծով ուժը կորցրած է ճանաչում։
	 Ընդունվել է։
 Խմբագրվել է։

	[bookmark: _Hlk118321917]3. Շրջակա միջավայրի նախարարություն
	07.11.2022թ.

	
	№1/04.7/14408-2022

	Նախագծի վերաբերյալ առաջարկություններ և առարկություններ չունի:
	 
	 

	4. Արտակարգ իրավիճակների նախարարություն
	02.11.2022թ.

	
	№01/01.1/7528-2022

	Նախագծի վերաբերյալ առաջարկություններ և առարկություններ չունի:
	

	5. Բարձր տեխնոլոգիական արդյունաբերության նախարարություն
	03.11.2022թ.

	
	№01/17.1/9242-2022

	1. Որոշման նախագծի վերնագրում անհրաժեշտ է նշել հիշատակվող որոշման ընդունման ամիսը և ամսաթիվը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջը, որի համաձայն՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը:
	 Ընդունվել է։
 Խմբագրվել է։
	 

	2. 2-րդ կետում «14-րդ» թիվն անհրաժեշտ է փոխարինել «13-րդ» թվով, քանի որ գործող որոշման մեջ վերաբերելի կետը 13-րդն է:
	 Ընդունվել է։ 
 
	

	6. Առողջապահության նախարարություն
	03.11.2022թ.

	
	№ԱԱ/04/26207-2022

	Նախագծի վերաբերյալ առաջարկություններ և առարկություններ  չունի:
	 
	 

	7. Քաղաքաշինության կոմիտե
	27.10.2022թ.

	
	№01/14.2/11839-2022

	Նախագծի վերաբերյալ առաջարկություններ և առարկություններ չունի:
	 
	 

	8. Հանրային ծառայությունները կարգավորող հանձնաժողով
	26.10.2022թ.

	
	№ ԿՍ/34.4-Ղ4-3/3757-2022

	 Հանձնաժողովը սկզբունքորեն համաձայն է ներկայացված ՀՀ   կառավարության որոշման նախագծին:
 Տեղեկացնենք նաև, որ վերականգնվող էներգետիկ ռեսուրսների կիրառմամբ սեփական կարիքների համար էլեկտրական էներգիա արտադրող սպառողների (ինքնավար էներգաարտադրողների) թիվը  ներկայումս գերազանցում է 9200-ը և շարունակում է աճել, որը նույնպես համապատասխան տեխնիկական կարգավորումների կարիք ունի:
	 Ընդունվել է ի գիտություն:
	 

	9. Քաղաքաշինության, տեխնիկական և հրդեհային անվտանգության տեսչական մարմին
	07.11.2022թ.

	
	№ՔՏՄ/06.1.5/17938-22

	 Առաջարկություններ չունի:
	 
	 

	10. Արդարադատության նախարարություն
	16.12.2022թ.

	
	№ 01/27.4/56341-2022

	 Առաջարկություններ և դիտողություններ չկան։
	 
	 

	11. Վարչապետի աշխատակազմ
	09․01.2023թ.

	
	№ 02/12.4/228-2023

	Իրավաբանական վարչություն


	1.  Նախագծի հավելվածի 3-րդ կետի համաձայն՝ էլեկտրահաղորդման գծերի անվտանգության գոտիներում արգելվում է իրականացնել որևէ գործունեություն և գործողություն, որը կարող է սպառնալիք ստեղծել էլեկտրահաղորդման գծերի բնականոն աշխատանքի, շահագործող անձնակազմի, մարդկանց և կենդանիների կյանքի ու առողջության, շրջակա միջավայրի, ինչպես նաև գույքի պահպանության համար: Սակայն որոշակիացված չէ՝ ինչ գործողությունների մասին է խոսքը, ինչը հակասում է իրավական որոշակիության սկզբունքին: Ասվածի համատեքստում խնդրահարույց են նաև հավելվածի 13-րդ, 15-րդ, 16-րդ կետերը:
	 Ընդունվել է մասնակի:
 3-րդ կետի մասով, սույն կանոնների 10-րդ և 25-րդ կետերի   ենթակետերում նշված են բոլոր այն գործողություններն ու գործունեությունները, որոնք արգելվում են սույն Կանոններով։
 Ինչ վերաբերվում է 13-րդ կետին, ապա, հարցի պատասխանն ամփոփված է այդ կետի մեջ։
15 և 16-րդ կետերի մասով դիտողությունները ընդունված և   խմբագրված են։
 

	2. Նախագծի 10-րդ կետով նախատեսվում է, որ մինչև 1000 Վ լարման էլեկտրահաղորդման գծերի անվտանգության գոտիներում, առանց  շահագործող կազմակերպության գրավոր թույլտվության, արգելվում է իրականացնել շինարարական, հավաքակցման, քանդման, պայթեցման և այլ աշխատանքներ: Սակայն հստակեցված չեն այն իրավական հետևանքները, որոնք վրա կհասնեն նշված պայմանների խախտման դեպքում: Ասվածի համատեքստում խնդրահարույց են նաև հավելվածի 23-րդ, 25-րդ, 31-րդ կետերը: 
	 Ընդունվել է։
 Խմբագրվել է սույն Կանոնների 39-րդ կետում։

	3. Նախագծում առկա են նաև հետևյալ տեխնիկական խնդիրները.
ա) հավելվածի 5-րդ կետով նախատեսվում է, որ հողի նկատմամբ օգտակալությունը սահմանելու հետևանքով հողի սեփականատիրոջը կամ վարձակալին հասցված վնասները փոխհատուցվում են ՀՀ քաղաքացիական օրենսգրքով սահմանված կարգով: Սակայն ՀՀ գործող օրենսդրությամբ օգտակալություն հասկացությունը բացահայտված չէ, ինչը չի բխում Նորմատիվ իրավական ակտերի մասին ՀՀ օրենքի 15-րդ հոդվածի 1-ին մասով նախատեսված կարգավորումից, համաձայն որի՝ նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:
	 Ընդունվել է։
 Խմբագրվել է։

	 բ) նախագծի 2-րդ կետով նախատեսվում է ուժը կորցրած ճանաչել ՀՀ կառավարության 2021 թվականի ապրիլի 22-ի N 634-Ն որոշման 1-ին և 2-րդ կետերի 13-րդ ենթակետը: Մինչդեռ հարկ է նշել, որ նշված որոշման 2-րդ կետը ենթակետեր չունի:
	 Ընդունվել է։
 Խմբագրվել է։
	

	 գ) նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	 Ընդունվել։
  Խմբագրվել է որոշման նախագիծը։

	Տարածքային զարգացման և շրջակա միջավայրի հարցերի վարչություն


	1.  Նախագծի վերնագիրն ու 1-ին կետը չեն համապատասխանում Վարչապետի 17.02.2022թ. N 186-Ա որոշման 8-րդ կետին, համաձայն որի՝ պետք է սահմանվեն Էլեկտրական ցանցերի անվտանգության գոտիները: 
	Քանի որ սույն նախագծով հաստատվող անվտանգության գոտիների կանոններն ամբողջությամբ վերաբերվում են էլեկտրահաղորդման գծերին, ուստի, փաստաթղթի վերնագիրը համապատասխանեցվել է փաստաթղթի բովանդակությանը։

	2․ Նախագծի 2-րդ կետը լրամշակման կարիք ունի՝ հաշվի առնելով այն հանգամանքը, որ ՀՀ կառավարության 2021 թվականի ապրիլի 22-ի N 634-Ն որոշման 2-րդ կետը 13-րդ ենթակետ չունի:
	 Ընդունվել է։
 Խմբագրվել է։
	

	 3․ Նախագծով հաստատվող հավելվածի.
1) 7-րդ կետն իմաստային առումով լրամշակման կարիք ունի՝ հստակեցնելու համար, թե ու՞մ կողմից Կանոնների խախտման դեպքում Էլեկտրահաղորդման գծերը շահագործող կազմակերպություններն իրավունք ունեն ՀՀ օրենսդրությամբ սահմանված կարգով դադարեցնել էլեկտրահաղորդման գծերի անվտանգության գոտիներում կամ դրանց մերձակայքում ընթացող աշխատանքները:
	

 Ընդունվել է։
 Խմբագրվել է։ 
	

	2) 11-րդ կետի ձևակերպումն իմաստային առումով լրամշակման կարիք ունի:
	 Ընդունվել է։
 Խմբագրվել է:

	

	3) 28-րդ կետում նախատեսումը լրացուցիչ քննարկման կարիք ունի՝ նկատի ունենալով այն հանգամանքը, որ ՀՀ քաղաքացիական օրենսգրքի 188-րդ հոդվածի 1.1-րդ մասի համաձայն՝ ինքնակամ կառույցը չի կարող ճանաչվել օրինական և ենթակա է քանդման
	Ընդունվել է։
Խմբագրվել է:

	

	4) 35-րդ և 36-րդ կետերում «ճանապարհային մարմիններ» ձևակերպումը հստակեցման կարիք ունի:
	 Ընդունվել է:
 Խմբագրվել է:
	

	4. Նախագծին կից ներկայացված հիմնավորման համաձայն՝ «սույն որոշման ընդունման և ՀՀ կառավարության 2009 թվականի ապրիլի 2-ի N 363-Ն որոշումն ուժը կորցնելու անհրաժեշտությունը պայմանավորված է «Տեխնիկական կանոնակարգման մասին» ՀՀ օրենքով և «Եվրասիական տնտեսական միության մասին» պայմանագրով ամրագրված տեխնիկական կանոնակարգերի բովանդակության և կառուցվածքին չհամապատասխանելու հակասությամբ, քանի որ նշյալ որոշումով սահմանվում են անվտանգության կանոններ, տեխնիկական պահանջներ, այլ ոչ թե արտադրանքի անվտանգությանը վերաբերող պահանջներ, ուստի դրանք չեն կարող հանդիսանալ տեխնիկական կանոնակարգ և չեն կարող ներառվել ԵԱՏՀ 28.01.2011թ-ի N 526 որոշմամբ սահմանված արտադրանքի միասնական ցանկում։», մինչդեռ հարկ է նշել, որ ներկայացված նախագիծը գրեթե ամբողջությամբ, եթե ոչ նույնությամբ կրկնում է ուժը կորցրած ճանաչվող՝ ՀՀ կառավարության 2009 թվականի ապրիլի 2-ի N 363-Ն որոշումը: Ուստի՝ նախագիծը սույն տեսքով ընդունելը լրացուցիչ հիմնավորման անհրաժեշտություն ունի:
	Պայմանավորված «Տեխնիկական կանոնակարգման մասին» օրենքով և «Եվրասիական տնտեսական միության մասին» պայմանագրով ամրագրված տեխնիկական կանոնակարգերի բովանդակության և կառուցվածքին չհամապատասխանելու հակասությամբ՝ ՀՀ կառավարության 2021 թվականի ապրիլի 22-ի N 634-Ն որոշմամբ 2023թ․ ապրիլի 23-ից ուժը կորցրած է ճանաչվելու ՀՀ կառավարության 2009 թվականի ապրիլի 2-ի N 363-Ն որոշումը, քանի որ նշված որոշմամբ հաստատված կանոնակարգը այլևս չի կարող համարվել կանոնակարգ։ Ուստի, նոր մշակված իրավական ակտով փաստացի փոխվում է հաստատվող փաստաթղթի կարգավիճակը (անվանումը)՝ կոչվում է կանոններ, սակայն չի փոխվում բովանդակությունը (անվտանգության և շահագործման պահանջները)։
Եվ քանի որ, էլեկտրաէներգետիկական համակարգն ունի առանձնահատկություններ ու յուրահատկություններ, և բնականաբար նոր ընդունվող իրավական ակտերը պետք է առնվազն ապահովեն գործող կարգավորումների շարունակականությունը, միաժամանակ կրելով անհրաժեշտ թարմացումներ։ Այդ իսկ պատճառով նոր իրավական ակտերն այս իմաստով չեն կարող արմատական տարբերություններ ունենալ։
Այս իմասով յուրաքանչյուր իրավական ակտում մասնագիտական խմբի կողմից կատարվել են ըստ անհրաժեշտության և չափի լրացումներ ու փոփոխություններ՝ դրանք համապատասխանեցնելով ներկա պահանջներին։



